
	1. 1.
	Հայաստանի Հանրապետության ֆինանսների

նախարարություն
02.07.2014թ.

N 01.1/82-5/8440-14 գրություն
	Առաջարկվում է Նախագծի 1-ին հոդվածից հանել «պարբերաբար կամ տևական ժամանակ» բառերը` խոշտանգման հասկացությունը համապատասխանեցնելով միջազգային իրավական չափանիշներին:

	Ընդունվել է:
	Տե´ս Նախագծի լրամշակված տարբերակը:

	2. 
	
	Կարգավորման ազդեցության գնահա​տա​կա​նը՝

Նախագծի  ըն​դու​նումը  պետական և տեղական ինքնակառավարման մարմինների բյու​ջեների եկամուտ​ների և ծախսերի վրա կունենա չեզոք ազդե​ցություն:

	
	

	3. 
	Հայաստանի Հանրապետության էկոնոմիկայի նախարարություն

03.07.2014թ.

N 01/10.2.1/4034-14 գրություն


	Առաջարկություններ չկան:
	
	

	4. 
	
	Կարգավորման ազդեցության գնահա​տա​կա​նը՝

1.Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ընդհանուր առմամբ ազդեցություն չի նախատեսվում։
2.Նախագծով կարգավորվող շրջանակները չեն առնչվում որևէ առանձին ապրանքային խմբի շուկայի հետ, ուստի և Նախագծերի ընդունմամբ որևէ առանձին ապրանքային խմբի շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծերի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:


	
	

	5. 
	Հայաստանի Հանրապետության աշխատանքի և սոցիալական հարցերի նախարարություն

02.07.2014թ.

N ԱԱ/ՀՄ-2-2/5147-14 գրություն
	Առաջարկություններ չկան:

	
	

	6. 
	
	Կարգավորման ազդեցության գնահա​տա​կա​նը՝

1.Նախագիծը ռազմավարական կարգավորման ազդեցության տեսանկյունից ունի  չեզոք ազդեցություն.
2.  Նախագիծը շահառուների վրա կարգավորման ազդեցության տեսանկյունից ունի  չեզոք ազդեցություն:
	
	

	7. 
	Հայաստանի Հանրապետության առողջապա​հու​թյան նախարարություն

08.07.2014թ.

N ԱՄ/02.1/6958-14 գրություն


	Առաջարկություններ չկան:
	
	

	8. 
	
	Կարգավորման ազդեցության գնահա​տա​կա​նը՝
Նախագծի ընդունումն առողջապահության բնագավառի վրա ազդեցություն չի ունենա:
	
	

	9. 
	Հայաստանի 

Հանրապետության բնապահպա​նու​թյան նախարարություն

30.06.2014թ.

N 1/01.2/11359-14 գրություն

	Առաջարկություններ չկան:
	
	

	10. 
	
	Կարգավորման ազդեցության գնահա​տա​կա​նը՝
1. Նախագծի ընդունման արդյունքում մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:
2. Նախագծի չընդունման դեպքում շրջակա միջավայրի oբյեկտների վրա բացասական հետևանքներ չեն առաջանա:
3. Նախագիծը բնապահպանության ոլորտին չի առնչվում, այդ ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 
4. Օրենքի կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 


	
	

	11. 2.
	Հայաստանի Հանրապետության 

վճռաբեկ դատարան
14.07.2014թ.

N ՎԴ-Ե-4097 գրություն

	1. Առաջարկվում է Նախագծի 1-ին հոդվածով նախատեսված 119-րդ հոդվածի 1-ին մասի շարադրանքում ‹‹անձին›› բառից հետո ավելացնել ‹‹մեկ անգամ կամ›› բառերը՝ հանցակազմի ձևակերպումը համապատասխանեցնելով  «Խոշտանգումների և այլ դաժան, անմարդկային կամ նվաստացնող վերաբերմունքի ու պատժի դեմ» ՄԱԿ-ի 1984թ. կոնվենցիայի 1-ին հոդվածում «խոշտանգում» հասկացությանը տրված բնորոշմանը և դրա հիման վրա ՀՀ վճռաբեկ դատարանի նախադեպային պրակտիկայում ձևավորված մոտեցումներին:   
2. Առաջարկվում է հստակեցնել 119-րդ հոդվածի 1-ին մասով նախատեսված արարքի նպատակը` հիմք ընդունելով ՄԱԿ-ի 1984թ. կոնվենցիայի 1-ին հոդվածը:

3. Առաջարկվում է Նախագծի 1-ին հոդվածում ‹‹մարմնական›› բառը փոխարինել ‹‹ֆիզիկական›› բառով ՀՀ քրեական օրենսգրքի տերմինաբանական միասնականությունն ապահովելու նպատակով:
4. Առաջարկվում է Նախագծի 1-ին հոդվածում ‹‹համաձայնությամբ›› բառից հետո ավելացնել ‹‹կամ նրա կողմից օրինական կամ ապօրինի կերպով տրված կարգադրությամբ›› բառերը:
5. Առաջարկվում է  հստակեցնել Նախագծի 2-րդ  հոդվածի իմաստով ‹‹պաշտոնատար անձ›› համարվող անձանց շրջանակը՝ համապատասխան փոփոխություններ կատարելով ՀՀ քրեական օրենագրքի 308-րդ հոդվածի 3-րդ և 4-րդ մասերում:
6. Առաջարկվում է Նախագծի 2-րդ հոդվածում արված լրացումը՝  որպես հատուկ սուբյեկտի՝ պաշտոնատար անձի կողմից կատարվող և  պետական իշխանության դեմ ուղղված հանցագործություն, նախատեսել ոչ թե ՀՀ քրեական օրենսգրքի 119-րդ հոդվածի 3-րդ մասում, այլ 341-րդ հոդվածի 1-ին մասում:
7. Առաջարկվում է փոփոխություններ կատարել նաև Օրենսգրքի 341-րդ հոդվածի 1-ին մասում` վերջինիս սանկցիան համապատասխանեցնելով Նախագծի 2-րդ հոդվածով նախատեսված սանկցիային: 


	Ընդունվել է: 

Ընդունվել է:

Ընդունվել է:

Ընդունվել է:
Չի ընդունվել:

Չի ընդունվել:
Չի ընդունվել:
	Տե´ս Նախագծի լրամշակված տարբերակը:
Նախագծում Խոշտանգումը բնորոշվում է որպես ցանկացած գործողություն, որի միջոցով պաշտոնատար անձի կամ ի պաշտոնե հանդես եկող այլ անձի կողմից կամ նրանց դրդմամբ, կարգադրությամբ կամ գիտությամբ որևէ անձի դիտավորյալ կերպով հասցվում է ուժեղ ֆիզիկական ցավ կամ հոգեկան տառապանք՝ այդ կամ երրորդ անձից տեղեկություն կամ խոստովանություն կորզելու նպատակով, այն արարքի համար պատժելու նպատակով, որն այդ կամ երրորդ անձը կատարել է կամ որի կատարման մեջ կասկածվում է, ինչպես նաև նրան կամ երրորդ անձին վախեցնելու կամ որևէ արարք կատարելուն հարկադրելու նպատակով կամ ցանկացած բնույթի խտրականության վրա հիմնված այլ պատճառով:
Նախագծում կատարվել է համապատասխան փոփոխություն:
Նախագծում կատարվել է համապատասխան փոփոխություն:

Նման կարգավորման անհրաժեշտությունը բացակայում է, քանի որ Նախագծով առաջարկվում է խոշտանգման հանցակազմը նախատեսել «Պետական ծառայության դեմ ուղղված հանցագործությունները» գլխում: Իսկ այդ գլխում ներառված 308-րդ հոդվածն արդեն իսկ սահմանում է, թե ովքեր են այդ գլխում համարվում պաշտոնատար անձինք:

Քրեական օրենսգրքի 341-րդ հոդվածը պատասխանատվություն է նախատեսվում դատավորի, դատախազի, քննիչի կամ հետաքննություն կատարող անձի կողմից սպառնալիք գործադրելու կամ այլ ապօրինի գործողություններով՝ վկային, կասկածյալին, մեղադրյալին, ամբաստանյալին կամ տուժողին ցուցմունք կամ փորձագետին կեղծ եզրակացություն տալուն, ինչպես նաև թարգմանչին սխալ թարգմանություն կատարելուն հարկադրելու համար: Ավելին, այն նախատեսված է «Արդարադատության դեմ ուղղված հանցագործությունները գլխում»: Մինչդեռ, խոշտանգման հանցակազմի կիրառության շրջանակներն ավելի լայն են և դրանք ընդգրկում են ընդհանրապես պաշտոնատար անձի կողմից կատարված խոշտանգումը: Այդ պատճառով խոշտանգումը քրեական օրենսգրքի 341-րդ հոդվածում նախատեսելն արդարացված չէ:
Տե՛ս վերոնշյալ հիմնավորումը:

	12. 3.
	Հայաստանի Հանրապետության 

գլխավոր դատախազություն
07.08.2014թ.

N 30/7-210-14

գրություն

	1. Առաջարկվում է «խոշտանգում» հանցակազմը ՄԱԿ-ի 1984թ. կոնվենցիայով նախատեսված ձևակերպմամբ նախատեսել ՀՀ քրեական օրենսգրքի «Պետական ծառայության դեմ ուղղված հանցագործություններ» գլխում և դրան համապատասխանեցնել ՀՀ քրեական օրենսգրքի 341-րդ հոդվածը կամ ամրագրել մեկ հոդվածով: Առաջարկը հիմնավորվում է նրանով, որ ՀՀ քրեական օրենսգրքի 119-րդ հոդվածի 1-ին մասի` առաջարկվող խմբագրությամբ ներառված չեն  «խոշտանգում» կոնվենցիոն հասկացությունից բխող հանցակազմի այնպիսի հատկանիշները, ինչպիսիք են` 1) խոշտանգման հատուկ սուբյեկտը, այն է` պաշտոնատար անձը կամ նրա դրդմամբ կամ համաձայնությամբ հանդես եկող անձը, 2) խոշտանգման նպատակը, այն է` խոշտանգվողից կամ երրորդ անձից տեղեկություններ կամ խոստովանություն կորզելու, այն գործողության համար պատժելու, որը կատարել կամ կատարման մեջ կասկածվում է խոշտանգվողը կամ երրորդ անձը, խոշտանգվողին կամ երրորդ անձին վախեցնելու կամ հարկադրելու կամ ցանկացած տեսակի խտրականության վրա հիմնված ցանկացած պատճառով:

«Խոշտանգում» կոնվենցիոն հասկացության վերը թվարկված հատկանիշներն արտացոլվել են ՀՀ քրեական օրենսգրքի 119-րդ հոդվածի 3-րդ մասը լրացնելու վերաբերյալ նախագծի 2-րդ հոդվածով առաջարկվող խմբագրությամբ:

Բացի այդ, ՀՀ քրեական օրենսգրքի 119-րդ հոդվածի 1-ին մասի դիսպոզիցիան` առաջարկվող խմբագրությամբ «պարբերաբար կամ տևական ժամանակ» բառերով լրացնելը կհանգեցնի այնպիսի իրավիճակի, երբ  «խոշտանգում» կոնվենցիոն հասկացության բոլոր տարրերի առկայության, սակայն անձին ուժեղ ցավ կամ մարմնական կամ հոգեկան տառապանքի պատճառման պարբերական կամ տևական բնույթ չունենալու պարագայում արարքը հնարավոր չի լինի որակել որպես խոշտանգում, մինչդեռ կոնվենցիոն իմաստով խոշտանգման չափանիշները չեն ենթադրում անձին ուժեղ ցավ կամ մարմնական կամ հոգեկան տառապանքի պատճառման պարբերական կամ տևական բնույթ:
2. Առաջարկվում է ՀՀ քրեական օրենսգրքի 118-րդ հոդվածը շարադրել հետևյալ խմբագրությամբ՝ 

«Հոդված 118. Ծեծը
1. Ծեծելը կամ այլ բռնի գործողություններ կատարելը, որը չի առաջացրել սույն օրենսգրքի 117-րդ հոդվածով նախատեսված հետևանքներ՝
պատժվում է տուգանքով՝ նվազագույն աշխատավարձի առավելագույնը հարյուրապատիկի չափով, կամ կալանքով՝ առավելագույնը երկու ամիս ժամկետով:

2. Ցանկացած այնպիսի գործողությունը, որի միջոցով դիտավորյալ կերպով անձին պատճառվում է ուժեղ ֆիզիկական ցավ կամ ֆիզիկական կամ հոգեկան տառապանք, եթե դա չի առաջացրել սույն օրենսգրքի 112-րդ և 113-րդ հոդվածներով նախատեսված հետևանքներ՝
պատժվում է ազատազրկմամբ՝ առավելագույնը երեք տարի ժամկետով:

3. Սույն հոդվածի 2-րդ մասով նախատեսված արարքը, որը կատարվել է՝
1) երկու կամ ավելի անձանց նկատմամբ,

2) անձի կամ նրա մերձավորի նկատմամբ՝ կապված այդ անձի կողմից իր ծառայողական գործունեության կամ հասարակական պարտքի կատարման հետ,

3) անչափահասի կամ հանցավորից նյութական կամ այլ կախվածություն ունեցող անձի, ինչպես նաև առևանգված կամ որպես պատանդ վերցված անձի նկատմամբ,

4) ակնհայտ հղի կնոջ նկատմամբ,

5) մի խումբ անձանց կամ կազմակերպված խմբի կողմից,

6) առանձին դաժանությամբ,

7) ազգային, ռասայական կամ կրոնական ատելության կամ կրոնական մոլեռանդության շարժառիթով՝
պատժվում են ազատազրկմամբ՝ երեքից յոթ տարի ժամկետով:»: 
Որպես ասվածի հիմնավորում՝ նշվում է, որ ՀՀ քրեական օրենսգրքի 119-րդ հոդվածի 1-ին և 2-րդ մասերով նախատեսված հանցակազմերը անձի դեմ ուղղված բռնի գործողությունների որակյալ տեսակներ են, որոնք կարող են նախատեսվել որպես նույն օրենսգրքի 118-րդ հոդվածով («Ծեծ») նախատեսված հանցակազմի որակյալ տեսակներ՝ «մարմնական տառապանք» եզրույթը փոխարինելով «ֆիզիկական տառապանք» եզրույթով: 

	Ընդունվել է:
Չի ընդունվել:


	Նախագծում կատարվել են համապատասխան փոփոխություններ: Տե՛ս, նաև ամփոփաթերթի 6-րդ կետը:
ՀՀ քրեական օրենսգրքի 118-րդ հոդվածում առաջարկվող փոփոխությունն արդեն իսկ իրենց մեջ բովանդակում են խոշտանգմանը բնորոշ հատկանիշներ: Նման փոփոխությունների ընդունման պարագայում գործնականում կարող են խնդիրներ առաջ գալ  այդ հանցակազմերի սահմանազարտման և կիրառության շրջանակների որոշման առումով: Նույնը վերաբերում է նաև 112-րդ, 113-րդ, 117-րդ հոդվածներով սահմանված հանցակազմերի տարանջատման հարցին:  
Վերոգրյալից բացի, քրեական օրենսգրքի 118-րդ հոդվածում  առաջարկվող փոփոխությունները պետք է քննարկել ՀՀ քրեական դատավարության օրենսգրքով սահմանված մասնավոր մեղադրանքի գործերի քննության համատեքստում:  Մասնավորապես, խոսքը վերաբերում է նրան, թե արդյոք մասնավոր մեղադրանքի գործ պետք է շարունակել համարել 118-րդ հոդվածում առաջարկվող փոփոխությունները: Դրանց կտրված դիտարկումը չի կարող ընդունելի լինել: 


	13. 4.
	Հայաստանի Հանրապետության  կառավարությանն առընթեր հատուկ քննչական ծառայություն

03.07.2014թ.

N 18-2573գ-14 գրություն 
	Առաջարկություններ չկան:
	
	

	14. 5.
	Հայաստանի Հանրապետության ազգային անվտանգության ծառայություն
03.07.2014

N 11/563 գրություն 
	Առաջարկություններ չկան:
	
	

	15. 6.
	Հայաստանի Հանրապետության  ոստիկանություն
04.07.2014թ.

N 24/1434 գրություն 
	Առաջարկություններ չկան:
	
	

	16. 7.
	Հայաստանի Հանրապետության  պաշտպանության նախարարություն
09.07.2014թ.

N ՊՆ/510-1144 գրություն 
	Առաջարկություններ չկան:
	
	

	17. 8.
	Հայաստանի Հանրապետության մարդու իրավունքների պաշտպան
08.07.2014թ.

N 01/13.4/2983-14 գրություն 

	1. Առաջարկվում է «պարբերաբար  կամ տևական ժամանակ» բառերը հանել Նախագծի 2-րդ հոդվածով սահմանված հանցակազմի դիսպոզիցիայից՝ այն համապատասխանեցնելով  ՄԱԿ-ի 1984թ. կոնվենցիայի 1-ին հոդվածով տրված սահմանմանը:
2. Առաջարկվում է Նախագծի 1-ին հոդվածից հանել ‹‹եթե դա չի առաջացրել սույն օրենսգրքի 112-րդ և 113-րդ հոդվածներով նախատեսված հետևանքներ›› բառերը, իսկ անձի առողջությանը միջին ծանրության կամ ծանր վնաս պատճառելը` նախատեսել որպես հանցակազմի ծանրացնող հանգամանքներ: Ասվածը հիմնավորվում է նրանով, որ առաջարկվող իրավակարգավորմամբ արարքը՝ որպես խոշտանգում որակելու  հնարավորություն է տրվում նաև այն դեպքերում, երբ որպես հետևանք անձի առողջությանը միջին ծանրության կամ ծանր վնաս  է պատճառվում:
3. Առաջարկվում է նախատեսվող փոփոխությունների ենթատեքստում քննարկել նաև այնպիսի փոփոխությունների նախաձեռնումը, որոնք կերաշխավորեն խոշտանգում կամ վատ վերաբերմունք կիրառած պաշտոնյաների նկատմամբ համաներում կամ ներում կիրառելու բացառումը՝ դրանով իսկ ապահովելով Եվրոպական կոնվենցիայի և ՄԱԿ–ի` Խոշտանգումների և այլ դաժան, անմարդկային կամ արժանապատվությունը նվաստացնող վերաբերմունքի դեմ կոնվենցիայի դրույթների հստակ կատարումը։

	Ընդունվել է:
Ընդունվել է մասնակի:
Չի ընդունվել:
	Տե´ս Նախագծի լրամշակված տարբերակը:
Տե´ս Նախագծի լրամշակված տարբերակը:

Վատ վերաբերմունք, այդ թվում՝ խոշտանգում կիրառած պաշտոնատար անձանց նկատմամբ համաներում կամ ներում կիրառելու իրավական լուծման հարցն առնչվում է այլ օրենսդրական ինստիտուտների հետ և լրացուցիչ ուսումնասիրությունների կարիք ունի: Այդ հարցը քննարկվում է ՀՀ կառավարության «Մարդու իրավունքների պաշտպանության ազգային ռազմավարությունից բխող միջոցառումների ծրագիրը հաստատելու մասին» 2014 թվականի փետրվարի 27-ի  N 303-Ն որոշման դրույթների իրականացման և  ՀՀ քրեական նոր օրենսգրքի նախագծի 

մշակման շրջանակներում:

	18. 
	Հայաստանի Հանրապետության  նախագահի աշխատակազմ

12.11.2014թ.

N Ղ-1924 գրություն

	Առաջարկություններ չկան:
	
	


